
1. Naalakkersuisooqatigiit nassuerutigerusuppaat, missingersuutini
amigartooruterujussuaq matussuserniarlugu nujaarutilereersut
nujaajarsimallugit, meeqqgat akigalugit? Imaluunniit Naalakkersuisut
akitsuutsit gaffassimavaat inooriatsip allanngortinnissaa siunertaralugu.
Taamaassimappat assersuutinik ersarissunik takorusuppunga
iliuuserisimasallu annertussusaat paaserusullugu.

Innuttaasut peqqissuunissaannut suliniummi, Inuunerittami, anguniagaasut
periusissallu malillugit Naalakkersuisut sulipput. Innuttaasut
peqqgissuunissaannut suliniummi isumaginninneq, kulturi inuuniarnikkullu
atugassarititaasut, inooriaaseq piginnaasatigullu kingornussat ataqatigiisillugit
Inuuneritta aalajangersagaavoq, innuttaasullu peqqinnerat
gaffariartinnegarsinnaavoq immikkoortut suleqatigiisinnerisigut. Tamanna
akitsuutinut politikkeqarnermut sunniuteqgartariagarpoq.

Innuttaasut inooriaatsiminnik allannguinissaminnut ikiornegarnissaat
Naalakkersuisut sulissutigiguarpaat, kisianni suliniarneq
Naalakkersuisuninngaanniiginnanngilaq, suliniarnerullu tamarmiusup
annertussusia naatsorsoruminaassinnaalluni. Suliniutilli ilaat assersuutitut

taaneqarsinnaapput:

- Suliffeqarfiit imigassamut, pujortartarnermut, nerisassanut
timersornermullu peqqgissutsimut politikkii,

- Qaammat peqqinnartuutitaqg "Maiji peqqinnartuutiguk”, nammineq
piumassutsimik Nuummi Aasiannilu ingerlanneqartoq, aamma

- Inuit ataasiakkaat inooriaatsiminnik allannguinerat, ilaatigut
arpattartorpassuit ajaappisserlutillu pisuttuartartut ersersinnegartoq.

Naluneganngitsutut Aningaasanut inatsimmi Inuunerittamut 8 million kr,-it
immikkoortinnegarput. PAARISA’p sulinera Inuunerittamik tunngavegarpoq

suliniuterpaalussuarnillu soorlu assersuutigalugu imigassamik,
pujortartarnermik, nerisanillu qitiutitsisunik tunngaveqarluni, ukiup affaata

kingulliup iluani naammassineqgartussani taaneqarsinnaallutik:

- Sisimiuni Nanortalimmilu pujortarunnaarsitsiniarnermi ilitsersuisunut
pikkorissartitsinerit,

- Meeqqat atuarfiini atuartunut nerisassat peqqinnartut klassillu
pujortarfiunngitsut pillugit unammisitsinerit,

- Naamaartarneq pillugu paasisitsiniaaneq,

- Nerisat pillugit siunnersortimik atorfinitsitsineq sukkornermik nappaatilinnik
suliniutegartut suleqatigalugit,

- Nerisassat peqginnartut timimillu atorluaaneq pillugu peqqissaasut
pikkorissartinnegarnissaat.

Inuunerittamut aningaasaliissutitigut aamma najukkami inooriaatsimik
allanngortitsiniutitut suliniuterpaalussuit tapersersorneqarput.

llaqutariinnermut peqgissutsimullu suliassaqarfik innuttaasut

peqqgissuunissaannik tunngavissiuipput ilaatigut
- inatsisiliornikkut
- peqqissaasoqarnikkut
- kigutigissaanikkut
- imigassamut katsorsaanikkut
- ilaqutariinnik pikkorissaanikkut hgjskoleqartitsinikkullu

2. Naalakkersuisup nassuiaateqarfigisinnaanerlugu ganoq akitsuutinik
gaffaanerup inuiaat peqqinnerunissaanut sunniutegarnerata
uuttorneqgarnissaa / nalilersorneqarnissaa / maluginiarnegarnissaa?
Piffissami ganinnerusumi ungasinnerusumilu?

Inooriaatsimit nappaateqgalernikkut peqgiilliuutit, piffissami sivisuumi ukiut 5 — 30-it
amerlanerusulluunniit ingerlaneranni atuinermik atornerluinermilluunniit
aallaaveqartartut pinngortarput. Taamaattumik akitsuutinik gaffaanerup
iluaqutissartai ukiup affaata ingerlanerinnaani uppernarsarniassallugit
sivikippallaarpoq. Taamaattorli pujortartarunnaarnermi peqqissutsimut iluaqutit
ullualuinnannguit gaangiuttut takuneqarsinnaasarput.

Inuuneritta pillugu ukiumoortumik nalunaarusiaq ilusilersorneqarpoq, siulleq ukiaru
2008-mi piariissaaq Inatsisartunullu ilaasortanut agguaannegassalluni.
Ukiumoortumik nalunaarusiami innuttaasut peqginnerannut uuttuutit
takussutissiisinnaasut, assersuutigalugu imigassamik eqqussuineq aamma
inuusuttut atuisarnerat. Kisitsisit 2006-imeersut aallaaviginegarlutik.

Atuisarneq allanngortissagaanni akitsuutinik gaffaaneq kisiat tunngavigissallugu
naammanngilaq. Akitsuutinik gaffaaneq atuutiinnassaaq suliniutinillu allanik
ilagartinneqassalluni, taakku ataatsimut piffissallu ingerlanerani atuisarneq
allanngortikkiartussavaat. Nammineq allapputit, inuit ilaat aanngajaarniutinik
pinngitsuuisinnaanngitsut, taakkulu akitsuutit qaffasissusiat apeqqutaatillugu
imigassanik tupanillu pisisarumaartut. Innuttaasut taakku atornerluinerminnik

unitsitsinissaminnut annikillisitsinissaminnulluunniit katsorsartinnissamut
tapersersortinnissamulluunniit negeroorfigineqassapput.

Ukiuni gaangiuttuni takoreerparput, imigassanut tupanullu akitsuutit
gaffanneqaraangata atuineq appariartartoq. Appariarneq taanna kingornatigut
gaffariartarpoq, siusinnerusutulli gaffasitsiginani. Tamanna
Naatsorsueqqissaartarfimmit uppernarsarneqarpoq, imigassamik tupanillu
niogquteqarneq ukiuni arlalinni tassanngaanniit malinnaaviginegarpoq.

3. Ukiup affaata qaangiutereernerani Naalakkersuisup
nassuiaateqarfigisinnaanerlugu akitsuutsinik gaffanneq qanoq ersarissunik
inuiaat peqqissussannut sunniuteqarsimanersoq?

Innuttaasut peqgissuunissaannik suliniutit sunniutaat ukiup affaa ingerlariiginnartoq
uuttortarnegarsinnaanngillat. Suliniutit sunniutaat, taakkununnga ilaalluni
akitsuutinik gaffaaneq Inuuneritta pillugu ukiumoortumik nalunaarusiami
malinnaavigineqassapput, tassani innuttaasut peqqinnerat assigiinngitsutigut
uuttortarnegarmat. Suliniutit ingerlaannaq sivikitsumillu sunniuteqarnissaat
naatsorsuutigineqarsinnaanngilaq kingusinnerusukkulli sivisunerusumillu,
taamaattumik erinitsajuisaartariagarpugut. Aamma apeqqummut 2-mut akissutini
takuneqarsinnaavoq.

4. Naalakkersuisut misissorsimanerlugu inuit pissakereeqisut, inuit
suutegarpianngereeqisut, ajornartorsiutillit — meeqgamulliu
akisussaaffimminnik tigumminnissaminnik ajornartorsiuteqareeqisut
tigusiffigineratigut isumaginninnikkut sunniutai?

Imm. 3-mi ogaatigineqareersutuut, politikikkut suliniutit sunniutaat ukiup affaa
ingerlariiginnartoq uuttortarneqarsinnaanngillat.

Apeqqutini ogaatigineqareersutut, akitsuutinik qaaffaaneq ilaatigut innuttaasut
pissagissaartut pissakilliortullu peqginnanngitsumik atuinerisa
allanngortinnegarnissaanik siunertagarpoq. Taakku saniatigut pissutsit
ilaqutariinnut meerartalinnut meeqqanullu pissakilliortinnegartunut tunngasut
pitsanngorsaavigalugit Naalakkersuisut Inatsisartullu ilaasortat
suliniarfigerusutaannut aningaasaliiffigerusutaannullu, Naalakkersuisut suliniutinut
aningaasanik amerlanerusunik pisariaqartitsipput.

Taamaalillutik Naalakkersuisut, inuiagatigiinni pisuut piitsullu naligiinnginnerat
nalimmassarusuppaat.

Inussiarnersumik inuulluagqusillunga

Arkalo Abelsen

